
1. Կարգավորման ենթակա ոլորտի կամ խնդրի սահմանումը

«Իրավաբանական անձանց պետական գրանցման, իրավաբանական անձնաց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացումներ և փոփոխություններ կատարելու մասին» 19.01.2021թ․-ի ՀՕ-40-Ն օրենքի (այսուհետ՝ Օրենք) ընդունման արդյունքում Կենտրոնական բանկի կողմից գրանցվող իրավաբանական անձանց մասին տեղեկություններն ինքնաշխատ եղանակով գրառվում են իրավաբանական անձանց պետական միասնական գրանցամատյանում։ Օրենքով սահմանվում են այն տեղեկությունները, որոնք ենթակա են գրառման։ Օրենքով սահմանվում է նաև, որ Կենտրոնական բանկի կողմից գրանցված իրավաբանական անձանց գործադիր մարմնի ղեկավարի վերաբերյալ գրանցամատյանում գրառված տեղեկությունները, բացառությամբ գործադիր մարմնի ղեկավարի անվան և ազգանվան, կարող են տրամադրվել միայն պետական մարմիններին և Հայաստանի Հանրապետության կառավարության որոշմամբ սահմանված էլեկտրոնային համակարգի միջոցով ինքնաշխատ եղանակով տեղեկատվություն ստանալու իրավասություն ունեցող մասնավոր անձանց՝ արդարադատության ոլորտում Կառավարության քաղաքականությունը մշակող և իրականացնող նախարարության հետ կնքված պայմանագրի պայմաններին համապատասխան։ Արդյունքում ՀՀ Վարչապետի N 603-Ա որոշմամբ  սահմանված Օրենքի կիրարկումն ապահովող միջոցառումների ցանկում, վերոնշյալ որոշման  հավելվածի 5-րդ կետով նախատեսվել է համապատասխան կառավարության որոշման ընդունման միջոցառում, որի ապահովմանն է ուղղված սույն նախագծի մշակումը։  


2. Առկա իրավիճակը.

Հիմք ընդունելով վերոնշյալը՝ ՀՀ կենտրոնական բանկի և Արդարադատության նախարարության կողմից համատեղ իրականացված աշխատանքների արդյունքում Կենտրոնական բանկի կողմից գրանցված իրավաբանական անձանց մասին տեղեկությունները ներառվում են իրավաբանական անձանց պետական միասնական գրանցամատյանում։ Այդպիսի տեղեկությունների մի մասը պետք է հասանելի դառնա միայն պետական մարմիններին և որոշակի շրջանակում ներառված անձանց, որոնց ցանկը պետք է հաստատվի ՀՀ կառավարության որոշմամբ։ 

3. Կարգավորման նպատակները, ակնկալվող արդյունքը.

Նախագծի ընդունմամբ սահմանվում է այն անձանց շրջանակը, որոնք ունեն հասանելիություն իրավաբանական անձանց պետական միասնական գրանցամատյանում առկա բոլոր, այդ թվում՝ Կենտրոնական բանկի կողմից գրանցված իրավաբանական անձանց վերաբերյալ տեղեկություններին։ 

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

ՀՀ կառավարության որոշման  նախագծը բխում է Կառավարության 2021-2026թթ. Ծրագրից  և համահունչ է նշված ծրագրի 6.2-րդ (պետության կողմից հանրությանը մատուցվող ծառայություններ) կետի և 2-րդ (տնտեսություն) մասի «գործարար և ներդրումային միջավայրի բարելավում» կետի դրույթներին՝ սահմանվում է այն անձանց շրջանակը, որոնք ունեն հասանելիություն իրավաբանական անձանց պետական միասնական գրանցամատյանում առկա բոլոր, այդ թվում՝ Կենտրոնական բանկի կողմից գրանցված իրավաբանական անձանց վերաբերյալ տեղեկություններին։

5. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ

Նախագիծը մշակվել է Արդարադատության նախարարության կողմից:

6. Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ավելացումներ կամ նվազեցումներ չեն նախատեսվում:




